
III. OUTRAS DISPOSICIÓNS

CONSELLERÍA DE PRESIDENCIA,
ADMINISTRACIÓNS PÚBLICAS
E XUSTIZA

Orde do 26 de novembro de 2009 pola que
se aproba a modificación dos estatutos do
Ilustre Colexio Oficial de Procuradores de
Pontevedra.

De acordo co establecido no artigo 150.2º da Cons-
titución española, a Lei orgánica 16/1995, do 27 de

As prestacións sanitarias a que se refire o parágra-
fo anterior se limitan ao ámbito territorial da Comu-
nidade Autónoma de Galicia.

Artigo 3º.-Procedemento para a obtención da tarxe-
ta sanitaria.

1. Para a solicitude da tarxeta sanitaria dirixirase
á xerencia de atención primaria a que pertenza o
Consello no que resida na súa estancia en Galicia a
correspondente petición mediante un impreso que se
facilitará para tal efecto, acompañado da documen-
tación seguinte:

a) Fotocopia do documento nacional de identidade
ou pasaporte en vigor.

b) Copia, acompañada do documento orixinal, do
Certificado de Residencia de Españois Residentes
no Estranxeiro, emitida pola embaixada, oficina
consular de España no Estado de residencia ou polo
Ministerio de Asuntos Exteriores e Cooperación,
actualizada no momento da solicitude.

c) Copia, acompañada do documento orixinal, do
Certificado de Inscrición no Censo de Electores
Residentes Ausentes, emitido, ben polo servizo do
censo da embaixada, oficina consular de España no
Estado de residencia ou polas delegacións provin-
ciais do Instituto Nacional de Estatística e da Ofici-
na do Censo Electoral, actualizado no momento da
solicitude.

d) Número da Seguridade Social asignado.

2. Os menores de 18 años, ademais da petición,
presentarán a documentación seguinte:

a) Fotocopia do documento nacional de identidade
ou pasaporte, en vigor.

b) Fotocopia do libro de familia.

c) Copia, acompañada do documento orixinal, do
Certificado de Residencia de Españois Residentes
no Estranxeiro, emitida pola embaixada, oficina
consular de España no Estado de residencia ou polo
Ministerio de Asuntos Exteriores e Cooperación,
actualizada no momento da solicitude.

d) Fotocopia, acompañada do documento orixinal,
do Certificado de Inscrición no Censo de Electores
Residentes Ausentes do pai, da nai ou do titor, emi-
tido ben polo servizo do censo da embaixada, ofici-
na consular de España no Estado de residencia ou
polas delegacións provinciais do Instituto Nacional
de Estadística e da Oficina do Censo Electoral,
actualizado no momento da solicitude.

e) Número da Seguridade Social asignado.

3. Unha vez presentada a documentación relacio-
nada no parágrafo anterior, na xerencia de atención
primaria correspondente, procederase a dar de alta
ao interesado na base de datos de tarxeta sanitaria,
e a activación desta cos datos de identificación per-
soal e o período de validez recoñecido, procedendo,
ao mesmo tempo á asignación da cota médica do

centro de saúde que lle corresponda por razóns de
proximidade á súa residencia de estadía temporal no
concello galego que notifique.

Artigo 4º.-Prazo de validez do documento.

O prazo de validez da tarxeta sanitaria para resi-
dentes no estranxeiro coincidirá co da estancia tem-
poral en Galicia, non podendo exceder de tres meses
desde o momento da súa expedición, prorrogable por
outros tres, por petición xustificada do interesado,
dentro do período do último ano da solicitude.

Artigo 5º.-Prórrogas e renovacións.

As prórrogas e renovacións poderanse solicitar
directamente no centro de saúde de atención prima-
ria que lle corresponda.

Artigo 6º.-Contido da prestación de asistencia sani-
taria.

A atención sanitaria comprenderá aquelas presta-
cións sanitarias derivadas dun problema de saúde
novo, coa cobertura establecida no artigo 3 do
Decreto 177/1995, do 16 de xuño, que regula a tar-
xeta sanitaria.

Disposicións derradeiras

Primeira.-Desenvolvemento.

Autorízase a Dirección Xeral de Saúde Pública e
Planificación para levar adiante todas as actuacións
necesarias para o desenvolvemento e execución des-
ta orde, e, en particular, establecer o deseño e o pro-
cedemento interno de activación da tarxeta sanitaria,
así como a habilitación dos sistemas informáticos
necesarios para a homoxeneización das actuacións
dos centros de saúde no proceso de efectividade do
documento.

Segunda.-Entrada en vigor.

Esta orde entrará en vigor o mesmo día da súa
publicación no Diario Oficial de Galicia.

Santiago de Compostela, 18 de decembro de 2009.

Pilar Farjas Abadía
Conselleira de Sanidade

Orde do 15 de decembro de 2009 pola que
se regula a convocatoria para o ano 2010
da xubilación anticipada voluntaria con-
forme a disposición transitoria segunda
da Lei orgánica 2/2006, do 3 de maio, de
educación.

A disposición transitoria segunda da Lei orgáni-
ca 2/2006, do 3 de maio, de educación, establece
que os funcionarios de carreira dos corpos docentes
aos que se refire a disposición adicional sétima da
referida lei, así como os funcionarios dos corpos a
extinguir a que se refire a disposición transitoria
quinta da Lei 31/1991, de orzamentos xerais do
Estado para o ano 1992, incluídos no ámbito de apli-
cación do réxime de clases pasivas do Estado, pode-
rán optar a un réxime de xubilación voluntaria ata a
data en que finalice o proceso de implantación des-
ta lei establecido na disposición adicional primeira,
sempre que reúnan todos e cada un dos requisitos
establecidos.

O acordo do Consello de Ministros do 26 de xanei-
ro de 2007, determina o importe e as condicións das
gratificacións extraordinarias que aboará o Estado
previstas na Lei orgánica de educación para os fun-
cionarios que imparten docencia en niveis non uni-
versitarios.

Por acordo do Consello da Xunta de Galicia do 25
de febreiro de 2000, establécese o importe e as con-
dicións das gratificacións extraordinarias que aboa-
rá a Xunta de Galicia para incentivar a xubilación
voluntaria dos funcionarios docentes que imparten
docencia en niveis non universitarios, compatibles
coas previstas no parágrafo anterior.

En virtude do exposto, esta consellería

DISPÓN:

Primeiro.-Poderán solicitar a xubilación anticipa-
da voluntaria, con efectividade do 31 de agosto do
ano 2010, os funcionarios docentes que imparten as
ensinanzas reguladas na Lei orgánica de educación
con destino nesta comunidade autónoma incluídos no

CONSELLERÍA DE EDUCACIÓN
E ORDENACIÓN UNIVERSITARIA

decembro, de transferencia de competencias á
Comunidade Autónoma galega, transfire no marco
da lexislación básica do Estado, o desenvolvemento
lexislativo e a execución en materia de corporacións
de dereito público representativas de intereses eco-
nómicos e profesionais.

A transferencia en materia de colexios oficiais ou
profesionais fíxose efectiva a través do Real decre-
to 1643/1996, do 5 de xullo, e asumiuse polo Decre-
to 337/1996, do 13 de setembro, da Xunta de Gali-
cia, tendo a Consellería de Presidencia, Administra-
cións Públicas e Xustiza, asignadas as competencias
nesta materia, en virtude do Decreto 303/2009, do
21 de maio, polo que se establece a estrutura orgá-
nica da citada consellería.

A Lei 11/2001, do 18 de setembro, de colexios
profesionais de Galicia, ditada en virtude da dita
competencia, establece no artigo 18 a obrigatorieda-
de de comunicar á consellería competente en mate-
ria de colexios profesionais os estatutos aprobados,
así como as súas modificacións.

Dando cumprimento a esta disposición o Ilustre
Colexio Oficial de Procuradores de Pontevedra,
acordou, en asemblea xeral que tivo lugar o 18 de
setembro de 2009, a aprobación da modificación dos
estatutos. Posteriormente, foron comunicados a esta
consellería para os efectos da súa aprobación defini-
tiva, despois da cualificación de legalidade, tal
como dispón o artigo 18.1º da Lei 11/2001, de cole-
xios profesionais de Galicia.

A precitada lei establece que os colexios profesionais
deberán axustarse ás prescricións dos estatutos xerais
do Consello Xeral. Neste caso, a modificación do arti-
go 30 do Estatuto xeral de procuradores xustifica a
modificación do artigo 115 dos estatutos particulares
do Colexio Oficial de Procuradores de Pontevedra.

Tendo en conta o exposto, e verificada a adecuación
á legalidade da modificación estatutaria efectuada e
en uso das facultades que me foron conferidas,

DISPOÑO:

Artigo único.-Aprobar a modificación dos estatu-
tos do Ilustre Colexio Oficial de Procuradores de
Pontevedra, que figura como anexo a esta orde.

Disposición derradeira

Este orde entrará en vigor aos vinte días da súa
publicación no Diario Oficial de Galicia.

Santiago de Compostela, 26 de novembro de 2009.

Alfonso Rueda Valenzuela
Conselleiro de Presidencia, Administraciones

Públicas e Xustiza

ANEXO
Modificación do artigo 115 dos estatutos do Ilustre Colexio

Oficial de Procuradores de Pontevedra

Con base nas anteriores consideracións o arti-
go 115 queda redactado como segue:

«Artigo115º.-O procurador que cese na represen-
tación está obrigado a devolver a documentación que
estea no seu poder e a facilitar ao novo procurador a
información que sexa necesaria para continuar co
oficial exercicio da representación procesual».


